
ਮੈਂ ਮੇਰੀ ਨੂੰ ਮਾਰ ਕੇ 

ਨਿੱਕੀ ਕਰ ਕੇ ਕੁੱਟ 

ਭਰੇ ਖ਼ਜ਼ਾਨੇ ਨੂਰ ਦੇ 

ਲਾੜਾ ਬਣ ਬਣ ਲੁੱਟ

ਅਕਲ ਬਿਨ ਰੂਪ ਖ਼ਰਾਬ ਹੈ। 

ਜਿਉਂ ਗੇਂਦੇ ਦੇ ਫੁੱਲ 

ਬਾਲ ਚਲੀ ਝੜ ਜਾਣਗੇ 

ਕਿਸੇ ਨੀ ਲੈਣੇ ਮੁੱਲ

ਸੁੱਕਾ ਫੁਲ ਗੁਲਾਬ ਦਾ 

ਮੇਰੀ ਝੋਲੀ ਆਣ ਪਿਆ 

ਚੰਗੀ ਭਲੀ ਮੇਰੀ ਜਾਨ ਨੂੰ 

ਝੋਰਾ ਲੱਗ ਗਿਆ

ਲਾਲ ਵੀ ਕੱਚ ਦਾ ਮਣਕਾ ਵੀ ਕੱਚ ਦਾ 

ਰੰਗ ਇੱਕੋ ਹੈ ਦੋਹਾਂ ਦਾ 

ਜੌਹਰੀ ਕੋਲੋਂ ਪਰਖ ਕਰਾਈਏ 

ਫ਼ਰਕ ਸੈਂਕੜੇ ਕੋਹਾਂ ਦਾ

ਜਿਸ ਪੱਤਣ ਅੱਜ ਪਾਣੀ ਵਗਦਾ 

ਫੇਰ ਨਾ ਲੰਘਣਾ ਭਲਕੇ

ਬੇੜੀ ਦਾ ਪੂਰ ਤ੍ਰਿੰਜਣ ਦੀਆਂ ਕੁੜੀਆਂ 

ਸਦਾ ਨਾ ਬੈਠਣ ਰਲਕੇ

ਖਾਲ ਹੋਵੇ ਤਾਂ ਟੱਪੀਏ 

ਖੂਹ ਨਾ ਟੱਪਿਆ ਜਾ  

ਸ਼ੱਕਰ ਹੋਵੇ ਤਾਂ ਵੰਡ ਦੇਈਏ 

ਰੂਪ ਨਾ ਵੰਡਿਆ ਜਾ

ਜੇ ਸੁਖ ਪਾਵਣਾ ਜਗਤ ਮੇਂ 

ਚੀਜ਼ਾਂ ਛੱਡ ਦੇ ਚਾਰ 

ਚੋਰੀ, ਯਾਰੀ,ਜਾਮਨੀ 

ਚੌਥੀ ਪਰਾਈ ਨਾਰ

